
Z A P I S N I K  
sa 31. redovne sjednice Općinskog vijeća održane 27.07.2023. godine (ĉetvrtak)  

u sali Općinskog vijeća sa poĉetkom u 9:00 sati  
(sažetak zapisnika) 

 
Predsjedavajući Općinskog vijeća Slaven Katičić je pozdravio prisutne i otvorio 31. redovnu sjednice 
Općinskog vijeća. 
 
Predsjedavajući je zamolio da vijećnici i vijećnice prijave svoje prisustvo. 
 
Vijećnici i vijećnice prisutni na sjednici:  
 
Izudin Pušćul, Omer Musić, Nerma Aliefendić, Safet Šahman, Mejrema Purišević, Mediha Mamela, 
Namir Talić, Adis Mrkonjić, Dţemal Bečirhodţić, Izudin Hrusto, Aldin Šljivo, Elvir Delibašić (naknadno 
pristupio) i Amar Selimović (naknadno pristupio) (SDA)   
 
Vinka Aletović, Miroslav Spasojević i Edin Šljivo (SDP BiH) 
  
Mirsad Tursum, Fakir Ajdinović i Sabit Čehajić (S BiH)  
 
Branko Češljić (NS) 
 
Mugdin Gorak i Enver Merdić (SBB BiH)   
 
Adnan Čobo i Armin Bašić (DF) 
 
Slaven Katičić (HDZ BiH) 
 
Mujo Fafulić (nacionalna manjina) 
  
Odsutni vijećnici: Ahmed Begić (SDP BiH), Zerina Kovač (S BiH), Dţevdet Huskić i Marcela Ravlija 
(NS) 
 
Predsjedavajući je konstatovao da je na sjednici u momentu prijave prisutno 24 vijećnika i vijećnica, te 
su se stekli svi potrebni uslovi za validan rad i odlučivanje Općinskog vijeća.  
 
Pored vijećnika sjednici su prisustvovali: 
 

Mirnes Bajtarević, općinski načelnik 
Ferdo Mijaĉ, sekretar Općinskog vijeća 
Džihad Berbić, pomoćnik općinskog načelnika za finansije 
Bahrudin Arnaut, pomoćnik općinskog načelnika  za opću upravu radne i zajedničke poslove, lokalnu 
samoupravu i mjesne zajednice 
Edin Aliefendić, pomoćnik općinskog načelnika za društvene djelatnosti, boračka pitanja, raseljena lica, 
izbjeglice i povratnike 
Nurudin Hrusto, pomoćnik općinskog načelnika za civilnu zaštitu 
Melisa Amidžić, ispred Sluţbe za imovinskopravne, geodetske poslove i katastar nekretnina  
Zijad Neimarlija, direktor Zavoda za planiranje i izgradnju općine Kakanj 
Mahir Sikira, šef Stručne sluţbe za poslove Općinskog načelnika 

Izvjestioci, obraĊivaĉi, gosti 
 
Alem Merdić, izraĎivač Elaborata o opravdanosti osnivanja JU za razvoj i promociju turizma na području 
općine Kakanj 
Esmir Ĉobo, predsjednik Komisije za procjenu prometne vrijednosti nekretnina 
 
Predstavnici medija 
 
NTV IC Kakanj    
Radio Kakanj  
      
Napomene o radu Kolegija Općinskog vijeća 

U pripremi 31. redovne sjednice Općinskoga vijeća, Kolegij Općinskog vijeća je 19.07.2023. godine, 
odrţao sjednicu na kojoj je razmatrao: 
 

a) Mišljenje Službe za privredu, urbanizam i zaštitu okoline u vezi Odluke o kalkulaciji 
troškova transporta komunalnog otpada iz udaljenih mjesnih zajednica 

Mišljenje je Kolegij proslijedio vijećnicima uz materijal saglasnosti na Odluku NO JP „Vodokom“ d.o.o. 
Kakanj o kalkulaciji troškova transporta komunalnog otpada iz udaljenih mjesnih zajednica 
 

b) Zahtjev stanara ulice Varda za nastavak asfaltiranja ulice Varda 
Kolegij je zahtjev proslijedio općinskom načelniku i Zavodu za planiranje i izgradnju općine Kakanj na 
razmatranje i dalje postupanje. 
 
Usvajanje zapisnika sa 30. redovne sjednice Općinskog vijeća 
 

Nije bilo diskusije o zapisniku i isti je usvojen jednoglasno sa 23 glasa ZA.  
 
Komentari na dostavljene odgovore na vijećniĉka pitanja 
 
Nije bilo komentara na dostavljene odgovore na vijećnička pitanja. 
 
Komentari na dostavljena mišljenja na vijećniĉke inicijative 
 
Nije bilo komentara na dostavljena mišljenja na vijećničke inicijative. 
 
Vijećniĉka pitanja 
 
Izudin Pušćul: je postavio dva vijećnička pitanja. Prvo pitanje je ko je i kada dao saglasnost za 
odrţavanje press konferencije političkog subjekta „Naša stranka“ Kakanj u prostorijama JU „Gradska 
biblioteka“ Kakanj, te da li će u narednom periodu postati praksa da politički subjekti svoje press 
konferencije odrţavaju u JU „Gradska biblioteka“? Napomenuo je da je identično pitanje postavio na 29. 
sjednici Općinskog vijeća i da na isto još nije dobio odgovor. Drugo pitanje je zašto u prijedlogu odluke o 
odobravanju sredstava za kapitalne projekte, koja je usvojena od strane Vlade ZDK, a čiji je predlagač 
Ministarstvo za prostorno ureĎenje, promet i komunikacije i zaštitu okoline, nema planiranih sredstava za 
Općinu Kakanj? Ocijenio je poraţavajućim da u donesenoj Odluci Vlade ZDK za Općinu Kakanj nisu 
planirana finansijska sredstva za kapitalne projekte iz oblasti cestovne infrastrukture ZDK za 2023. 

godinu. Još je rekao da se nikad ranije nije desilo da prilikom raspodjele sredstava ZDK, Općina 
Kakanj bude izostavljena. 
 
Slaven Katiĉić: je postavio dva vijećnička pitanja. Prvo je šta je do sada poduzeto i šta se planira 
poduzeti da se okonča problem u MZ Vukanovići vezano za uništavanje lokalnog puta usljed voţenja 
velikih tereta preko 7,5 tona nosivosti i kršenja Zakona o prometu na cestama i kategorizaciji cesta u 
ZDK, a koji problem traje već duţi vremenski period? Drugo pitanje je u kojoj se fazi nalaze projekti 
rasvjete iz 2021. i 2022. godine, te kada se moţe očekivati realizacija projekata rasvjete Haljinići-
Čalukova Bara, Gornji Banjevac, Vukanovići i drugi projekti? 

Nerma Aliefendić: je postavila vijećničko pitanje kojim traţi dostavu informacija o terminu, metodologiji, 
kriterijima i načinu raspodjele sredstava po Programu utroška sredstava za podjelu paketa podrške 
energetski siromašnim domaćinstvima, a koji je pomoć Evropske unije stanovništvu Bosne i 
Hercegovine. 
 
Vinka Aletović: je postavila vijećničko pitanje zašto se nije postupilo u skladu sa članom 72. Satuta 
Općine Kakanj i potvrdilo mandate izabranim članovima Savjeta MZ Ţeljeznička stanica, s obzirom na to 
da su se izbori za članove Savjeta MZ odvijali u skladu sa propisanim pravilima i zašto se nije 
ispoštovala izborna volja mještana naselja Ţeljeznička stanica? Ovo posebno ako se ima u vidu da je 
Vijeće usvojilo Izvještaj Komisije za provoĎenje izbora u kojem je navedeno da su se izbori odvijali u 
skladu sa propisanim procedurama i da se Općinskom vijeću predlaţe da potvrdi izborne rezultate za 
članove Savjeta MZ Ţeljeznička stanica. 
 
Predsjedavajući je konstatovao da su vijećnici: Adnan Čobo, Branko Češljić, Mugdin Gorak i Amar 
Selimović postavili vijećničko pitanje bez korištenja govornice. 
  
Adnan Ĉobo: je postavio dva vijećnička pitanja da li je moguće uspostaviti odreĎeni sistem boravka 
djece u JU za predškolski odgoj i obrazovanje „Mladost“ Kakanj za djecu koja krenu u školu, tokom prve 
godine školovanja, na način da roditelji nastave primjenjivati reţim dolaska i odlaska djece kao što i 
jeste, a da Javna ustanova organizira odlazak i dolazak djece iz škole, te da se za isto utvrdi i 
odgovarajuća cijena koštanja? 
 
Branko Ĉešljić: je postavio dva vijećnička pitanja. Prvo je na čiji zahtjev i po čijem nalogu je kamion JP 
„Vodokom“ Kakanj bio u mesnoj industriji „Semić“ u Visokom, šta je natovario, gdje je istovario i po kojoj 
proceduri i standardu? Drugo pitanje je jesu li novčana sredstva planirana za doček Nove 2023. godine 
stigla do penzionera, te ako nisu, kad i kako se to planira uraditi? 
 
Mugdin Gorak: je postavio vijećničko pitanje ko i na koji način vrši kontrolu stanja parkova za djecu? 
Pitanje je postavio imajući u vodu da u Parku prijateljstva postoje oštećenja na dva tobogana, a uz to su 
limene konstrukcije van utora drvene konstrukcije, što moţe izazvati povrede djece. 
 
Amar Selimović: je postavio vijećničko pitanje da li je Policijska stanica Kakanj u 2023. godini zaprimili 
prijave o napadu pasa na ljude, te da li su u 2023. godini vršili provjere nošenja obaveznih „brnjica“ za 
pse i koji su rezultati tih provjera (kazne)? 
 
Vijećniĉke inicijative  
 
Armin Bašić: je pokrenuo vijećničku inicijativu za orezivanje i odrţavanje rastinja uz gradske 
saobraćajnice kako je predviĎeno Saobraćajnim projektom, a u svrhu bezbjednosti svih učesnika u 
saobraćaju, s posebnim osvrtom na raskrsnice i pješačke prelaze u uţoj gradskoj jezgri. 
 
Vinka Aletović: je pokrenula vijećničku inicijativu da se razmotri mogućnost odobravanja finansijske 
pomoći maloljetnoj djeci koja su ostala bez jednog ili oba roditelja. Inicijativu je pokrenula zbog sve 
večeg broja umrlih mladih osoba iza kojih su ostala maloljetna djeca, pa predlaţe se da se u budţetu 
Općine Kakanj planiraju sredstva za finansijsku podršku djeci bez jednog roditelja u mjesečnom iznosu 
od 200,00 KM do punoljetstva, a za djecu koja su ostala bez oba roditelja u mjesečnom iznosu od 
400,00 KM za svako dijete. 
  
Edin Šljivo: je pokrenuo dvije vijećničke inicijative. Prva inicijativa je za rješavanje imovinsko – pravnih 
odnosa Općine Kakanj i JP „Ţeljeznice“  FBiH. Inicijativu je pokrenuo zbog negodovanja lokalnog 
stanovništva (Povezice, Modrinje, Rošćevina i dr.) koji zbog nekih spornih pristupnih puteva izmeĎu 
Općine Kakanj i JP „Ţeljeznice“ FBiH, kao i samih graĎana, imaju problem dobijanja urbanističke 
saglasnosti, obzirom da su JP „Ţeljeznice“ FBiH vlasnici i nosioci drugih stvarnih prava na nekretninama 
koje neposredno graniče sa nekretninama za koju se izdaje urbanistička saglasnost. Druga inicijativa je 
da se dio puta od kapije Gradskog groblja pa do prvih kuća u naselju Plandište rekonstruiše i asfaltira u 
duţini od oko 450 metara. Razlog za inicijativu je što je pomenuti dio puta u veoma lošem stanju (asfalt 
ispucao, rupe i bankine produbljene od oborinskih voda). Uz to je napomenuo da na Gradsko groblje 
dolaze i stanovnici drugih gradova, te predmetna dionica puta ostavlja ruţnu sliku Kaknja za iste. 

Mediha Mamela: je pokrenula vijećničku inicijativu kojom traţi da da se razmotri mogućnost 
odobravanja i dodjele dodatnih finansijskih sredstava za rad logopeda, kroz angaţman putem Fondacije 
Muharem Berbić. Napomenula je da su dosadašnji tretmani logopedskih usluga vršeni veoma 
profesionalno, te je postignut napredak u razvoju govora kod 12 djece. Navela je da je trenutno 
prijavljeno dodatnih 32 djece različitih uzrasta i poteškoća koji traţe usluge logopeda, a trenutno 
angaţovani logoped ne moţe fizički da pruţi usluge djeci koja su prijavljena i koja se nalaze na „listi 
čekanja“, zbog čega je neophodan angaţman dodatnog logopeda što iziskuje i dodatne troškove.  
 
Predsjedavajući je konstatovao da su vijećnici: Adnan Čobo, Branko Češljić, Namir Talić i Mugdin Gorak 
podnijeli vijećničke inicijative bez korištenja govornice. 
 
Adnan Ĉobo: je pokrenuo dvije vijećničke inicijative. Prva inicijativa da se dio drţavnog zemljišta uz 
rijeku Zgošću i to od bazena „Benat“ pa do „Mosta šehida“, a po potrebi i dijelovi zemljišta koji se nalaze 
u privatnom vlasništvu na toj dionici, proglasi „Parkom“, te da se na odgovarajući način uredi i prilagodi 
teren u funkciji istog. Druga inicijativa je da se pokrenu aktivnosti na ureĎenju korita rijeke Zgošće i 
ureĎenja, odnosno izgradnje saobraćajnice uz rijeku na dionici „Crna rijeka“ do mosta na početku naselja 
Zgošća. Razlozi za inicijativu su neuslovnost trenutnog saobraćajnog rješenja, te komoditet koji ostaje 
neiskorišten dolinom rijeke Zgošće i dr. Uz to smatra da je navedeno jedno od strateških rješenja za 
općinu Kakanj. 
  
Branko Ĉešljić: je pokrenuo dvije vijećničke inicijative. Prva je inicijativa da se poprave rasvjetna tijela u 
MZ Haljinići u dijelu kojeg mjesno stanovništvo zove „Naselje“, jer već mjesecima nema osvjetljenih ulica 
u pomenutom mjestu. Druga je da se popravi i osigura ograda na mostu Haljinići – Seoce zbog 
trenutnog oštećenja i nesigurnosti kojoj su izloţeni svi koji koriste isti. 
 
Namir Talić: je pokrenuo vijećničku inicijativu da se izvrši orezivanje i uklanjanje šiblja i granja, te izrasle 
trave na putu Kamenolom – Brnj radi lakšeg i bezbjednijeg saobraćaja na toj dionici puta. 
 
Mugdin Gorak: je pokrenuo vijećničku inicijativu da se izvrši sanacija oštećenja na dječijem igralištu 
„Park prijateljstva“, a odnosi se na tobogane kod kojih je limena konstrukcija van drvenog utora što 
ugroţava sigurnost djece. Osim toga potrebno je postaviti nedostajuće rukohvate koji sluţe za penjanje 
djece, kao i odgovarajuće pregrade na maloj dječijoj ljulji, te je neophodno postaviti protukliznu podlogu 
na dijelu igrališta za malu djecu, jer je trenutno postavljena klizava drvena podloga. 
 
UtvrĊivanje dnevnog reda 
 
Predsjedavajući je za 31. redovnu sjednicu predloţio dnevni red koji je usaglašen na sjednici Kolegija i 
predloţio da se u dnevni red uvrsti naknadno pristigli materijal „Prijedlog odluke o davanju na 
upravljanje, korištenje i odrţavanje objekta ambulanta u MZ Krševac JU „Dom zdravlja sa stacionarom“ 
Kakanj“ (tačka 4. dnevnog reda).  
 
Kako nije bilo primjedbi na predloţeni dnevni red isti je jednoglasno usvojen sa 24 glasa ZA. 
 

Usvojeni dnevni red 
 

1. Prijedlog odluke o izmjenama i dopunama Budţeta Općine Kakanj za 2023. godinu 
2. Informacija o Dokumentu okvirnog budţeta Općine Kakanj za period 2024-2026. godine 
3. Prijedlog odluke o utvrĎivanju javnog interesa u svrhu izgradnje novoprojektovane dionice 

regionalne ceste Donji Kakanj – Kondţilo  
4. Prijedlog odluke o davanju na upravljanje, korištenje i odrţavanje objekta ambulanta u MZ 

Krševac JU „Dom zdravlja sa stacionarom“ Kakanj 
5. Prijedlog odluke o izmjenama i dopunama Odluke o finansiranju prijevoza redovnih učenika 

srednjih škola 
6. Razmatranje Elaborata o opravdanosti osnivanja JU za razvoj i i promociju turizma na 

području općine Kakanj 
7. Prijedlog rješenja o privremenom imenovanju člana UO JU Centar za socijani rad Kakanj 
8. Prijedlog rješenja o privremenom imenovanju člana Skupštine JP „Vodokom“ d.o.o. Kakanj 



5 
 

9. Izvještaj o radu Komisije za procjenu prometne vrijednosti nekretnina za period 01.07.2022-
01.07.2023. godine 

10. Davanje saglasnosti na Odluku NO JP „Vodokom“ d.o.o. Kakanj o kalkulaciji troškova 
transporta komunalnog otpada iz udaljenih mjesnih zajednica  

11. Razmatranje Izvještaja o poslovanju JP „Vodokom“ d.o.o. Kakanj za period 01.01-
31.12.2022. godine sa Finansijskim izvještajem i Izvještajem vanjskog revizora 
 

1. Prijedlog odluke o izmjenama i dopunama Budžeta Općine Kakanj za 2023. godinu 
 
Predlagaĉ: općinski načelnik 
ObraĊivaĉ: Sluţba za finansije 
Izvjestilac: Dţihad Berbić, pomoćnik općinskog načelnika 
 
Džihad Berbić: je predloţio dopunu prijedloga odluke jer su u meĎuvremenu prispjela sredstva od 
Federalnog ministarstva za prostorno ureĎenje za utopljavanje zgrada JU „Mladost“ Kakanj u iznosu od 
40 hiljada KM, što je potrebno uvrstiti u Budţet, te je potrebno povećati transfer za JU „Gradska 
biblioteka“ Kakanj u iznosu od 6 hiljada KM, a radi realizacije sredstava koja su prispjela iz ZDK za 
rekonstrukciju i nadogradnju objekta Gradske biblioteke. 
 
U diskusiji nije niko učestvovao i Vijeće je jednoglasno sa 25 glasova ZA usvojilo Odluku o izmjenama i 
dopunama Budţeta Općine Kakanj za 2023. godinu. 
 
2. Informacija o Dokumentu okvirnog budžeta Općine Kakanj za period 2024-2026. godine 
 
Predlagaĉ: općinski načelnik 
ObraĊivaĉ: Sluţba za finansije 
Izvjestilac: Dţihad Berbić, pomoćnik općinskog načelnika 
 
U diskusiji nije niko učestvovao i Vijeće je jednoglasno sa 25 glasova ZA usvojilo Zaključak o primanju k 
znanju Dokumenta okvirnog budţeta Općine Kakanj za period 2024-2026. godine.  
 

3. Prijedlog odluke o utvrĊivanju javnog interesa u svrhu izgradnje novoprojektovane dionice 
regionalne ceste Donji Kakanj – Kondžilo 
 
Predlagaĉ: općinski načelnik 
ObraĊivaĉ: Sluţbe za imovinskopravne, geodetske poslove i katastar nekretnina 
Izvjestilac: Melisa Amidţić, ispred Sluţbe 
 

U diskusiji je učestvovao Safet Šahman. 
 
Safet Šahman: je rekao da bi dobro bilo da je vijećnicima na karti prezentirano šta se ekspropriše, jer se 
nema uvida gdje se trasa puta pomjera. 
 
Općinski naĉelnik (odgovor): je pojasnio da se ne pomjera trasa puta kroz eksploataciono polje 
Rudnika, što vijećnik Šahman ima u vidu, nego se radi o usklaĎivanju stanja na novoizgraĎenoj 
saobraćajnici koja je prilikom izgradnje na nekoliko mjesta pomjerena lijevo ili desno, pa je to potrebno 
urediti, a jedini način da se uradi je postupkom eksproprijacije. 
 
Nakon diskusije Vijeće je jednoglasno sa 25 glasova ZA usvojilo Odluku o utvrĎivanju javnog interesa u 
svrhu izgradnje novoprojektovane dionice regionalne ceste Donji Kakanj – Kondţilo. 
  
4. Prijedlog odluke o davanju na upravljanje, korištenje i održavanje objekta ambulanta u MZ 
Krševac JU „Dom zdravlja sa stacionarom“ Kakanj 
 
Predlagaĉ: općinski načelnik 
ObraĊivaĉ: Sluţbe za imovinskopravne, geodetske poslove i katastar nekretnina 
Izvjestilac: Melisa Amidţić, ispred Sluţbe 

U diskusiji su učestvovali: Mirsad Tursum, Sabit Čehajić i Safet Šahman. 
 
Mirsad Tursum: je izrazio zadovoljstvo što su otklonjene administrativne prepreke vezane za ambulantu 
Krševac. Napomenuo je da je ambulanta izgraĎena prije dvije godine i da je Dom zdravlja u saradnji sa 
Općinom obezbjedio opremu za rad ambulante. Uz to je istakao da je to 22 ambulata porodične 
medicine na prostoru općine Kakanj (samo Zenica ima više) i da ZZO ZDK finansira samo 16,5 timova, 
odnosno toliko ambulanti, a da se ostale finansiraju na teret Doma zdravlja. U tom smislu je upoznao 
Vijeće da Dom zdravlja neće moći sam obezbjediti sredstva za rad ambulante Krševac. Upoznao je 
Vijeće da ambulanta ima problem sa neispravnosti vode koja je priključena u ambulanti, odnosno da se 
neće moći dobiti dozvola za rad dok se neobezbjedi higijenski i mikro-biološki ispravna voda. Kao 
problem je istakao da na tom području već postoji ambulanta, te je podsjetio da je tu nekad ţivilo 7-9 
hiljada stanovnika, a sada ima ispod hiljadu stanovnika, a da bi ZZO finansirao rad ambulante mora biti 
1,5-1,8 hiljada osiguranika čiji se kartoni vode u toj ambulanti. Na kraju je pozvao da se razmisli o gradnji 
ambulante na prostoru Stare jame. 
 
Sabit Ĉehajić: je rekao da se iz Izvještaja o radu JU Dom zdravlja sa stacionarom, koji je usvojen na 
prethodnoj sjednici, moţe vidjeti da postoje dvije ambulante (Brnjic I i Brnjic II), pa je pitao zašto se 
ambulanta Brnjic II ne preseli u novoizgraĎenu ambulantu Krševac. Što se tiče diskusije oko 
neispravnosti vode je rekao da postoji vodovod Varalići na kojem je predviĎen priključak za ambulantu 
Krševac, samo taj posao treba završiti.  
 
Safet Šahman: je potvrdio da na predmetnom području trenutno ţivi oko 800 stanovnika, te je rekao da 
ga je stid što je proteklo toliko vremena od pokrenute inicijative i podnesenog zahtjeva za izgradnju 
ambulante, do danas, jer je tada na tom području ţivilo preko 2 hiljade stanovnika. Istakao je probleme 
mještana tog područja koji moraju pješačiti 7-8 km do trenutne ambulante. Na kraju je rekao da je 
ambulanta davno trebala biti otvorena i da se nada da se početak rada iste neće ponovo odgoditi.  
 
Mirsad Tursum (replika): je rekao da je Brnjic imao mnogo više stanovnika kad je ZZO donosio odluku 
o broju i nazivu ambulanti, te da ambulante Brnjic I i Brnjic II spadaju u red ambulanti sa najmanjim 
brojem obavljenih pregleda na godišnjem novou. Naglasio je da niko od odgovornih u Domu zdravlja nije 
konsultovan, po bilo kom osnovu, kada se krenulo u gradnju ambulante Krševca, te je objekat izgraĎen 
sa nizom nedostataka, na što je upozorio prije dvije godine kad je objekat završen. Rekao je da u svemu 
tome nema odgovornosti Doma zdravlja, nego je kašnjenje sa početkom rada ambulante uzrokovano 
isključivo propustima predstvanika MZ. 
 
Safet Šahman (replika): je ponovio da ga je stid kako u lično ime, tako i u ime Vijeća i Doma zdravlja 
što je proteklo toliko godina dok se došlo u fazu da ambulanta počne sa radom. Podsjetio je da je 
direktor Doma zdravlja, još kao vijećnik 2009. i 2010. godine, podrţao odluku o gradnji predmetne 
ambulante. Rekao je da ambulanta Krševac nije samoinicijativno izgraĎena nego se nalazi u planovima 
Federalnog ZZO, te je naglasio da je tokom gradnje objekta bio nadzorni organ koji je trebao da ukaţe 
na eventualne nedostatke, dok je MZ Krševac sve svoje obaveze uredno izvršila. Na kraju je rekao da je 
u pitanju kolektivna odgovornost što objekat nije davno završen, a što je u znatnoj mjeri uticalo na 
činjenicu da je došlo do iseljavanja stanovništva. 
 
Na prijedlog kluba vijećnika SDA predsjedavajući je dao pauzu od 45 minuta. 
 
Nakon pauze Vijeće je jednoglasno sa 24 glasa ZA usovojilo Odluku o davanju na upravljanje, korištenje 
i odrţavanje objekta ambulanta u MZ Krševac JU „Dom zdravlja sa stacionarom“ Kakanj. 
 
5. Prijedlog odluke o izmjenama i dopunama Odluke o finansiranju prijevoza redovnih uĉenika 
srednjih škola 
 
Predlagaĉ: općinski načelnik 
ObraĊivaĉ: Sluţba za društvene djelatnosti, boračka pitanja, raseljena lica, izbjeglice i povratnike 
Izvjestilac: Edin Aliefendić, pomoćnik općinskog načelnika  
 
U diskusiji nije niko učestvovao i Vijeće je jednoglasno sa 23 glasa ZA usvojilo Odluku o izmjenama i 
dopunama Odluke o finansiranju prijevoza redovnih učenika srednjih škola. 

6. Razmatranje Elaborata o opravdanosti osnivanja JU za razvoj i promociju turizma na podruĉju 
općine Kakanj 
 
Predlagaĉ: općinski načelnik 
ObraĊivaĉ: Stručna sluţba za poslove općinskog načelnika 
Izvjestilac: općinski načelnik i doc.dr. Alem Merdić, izraĎivač Elaborata 
 
U diskusiji su učestvovali: Izudin Pušćul i Slaven Katičić. 
 
Izudin Pušćul: je rekao da je ponosan na činjenicu da se mora ići u pravcu formiranja JU za razvoj i 
promociju turizma na području općine Kakanj i istakao nadu da će osnivanje iste ići po ubrzanoj 
proceduri. Još je rekao je da svi trebaju biti svjesni da JU KSC nema kapacitete da pokrije segment 
turizma, te je na kraju rekao da će klub SDA podrţati predmetni Elaborat, odnosno ideju o osnivanju JU 
za razvoj i i promociju turizma na području općine Kakanj. 
 
Slaven Katiĉić: je rekao da ne bi trebalo biti ništa sporno da se Elaborat podrţi, te se kratko osvrnuo na 
analizu resursa iznesenu u Elaboratu. U tom pogledu je napomenuo da je odreĎen broj navedenih 
resursa u privatnom vlasništvu (objekat Turski sud u Ribnici, kuća Duspera u Kraljevoj Sutjesci, močvara 
Bistrik je na privatnom zemljištu i dr.) o čemu se mora voditi računa. Zbog toga, prije donošenja konačne 
odluke o osnvanju JU, treba dovesti u red te stvari kako kasnije ne bi imali problem sa vlasnicima 
objekata ili turistima koji doĎu u posjetu i obilazak turističkih potencijala Kaknja. 
 
Nakon diskusije Vijeće je usvojilo Zaključak o prihvatanju Elaborata o opravdanosti osnivanja JU za 
razvoj i i promociju turizma na području općine Kakanj, sa 22 glasa ZA, bez glasova PROTIV i 2 glasa 
UZDRŢAN. 
 
Vijeće je vodilo objedinjenu raspravu po tačkama 7. i 8. dnevnog reda, a glasanje je obavljeno 
pojedinačno. 
 
7. Prijedlog rješenja o privremenom imenovanju ĉlana UO JU Centar za socijani rad Kakanj 
 
8. Prijedlog rješenja o privremenom imenovanju ĉlana Skupštine JP „Vodokom“ d.o.o. Kakanj 
 
Predlagaĉ: Komisija za izbor i imenovanje 
ObraĊivaĉ: Stručna sluţba za poslove Općinskog vijeća 
Izvjestilac: Mediha Mamela, predsjednica Komisije 
 
Mediha Mamela: je ispred Komisije za izbor i imenovanje predloţila da se Vjekoslav Grubešić imenuje 
za privremenog člana UO JU Centar za socijalni rad Kakanj, te Zoran Jozinović za privremenog člana 
Skupštine JP „Vodokom“ d.o.o. Kakanj. 
 
U diskusiji nije niko učestvovao i Vijeće je usvojilo Rješenje o privremenom imenovanju Vjekoslava 
Grubešića za člana UO JU Centar za socijani rad Kakanj, sa 22 glasa ZA, bez glasova PROTIV i 1 glas 
UZDRŢAN (vijećnik Fakir Ajdinović se izuzeo od glasanja), te je Vijeće usvojilo Rješenje o privremenom 
imenovanju Zorana Jozinovića za člana Skupštine JP „Vodokom“ d.o.o. Kakanj, jednoglasno sa 24 glasa 
ZA. 
 
9. Izvještaj o radu Komisije za procjenu prometne vrijednosti nekretnina za period 01.07.2022-
01.07.2023. godine 
 
Predlagaĉ: Komisija za procjenu prometne vrijednosti nekretnina 
ObraĊivaĉ: Komisija za procjenu prometne vrijednosti nekretnina 
Izvjestilac: Esmir Čobo, predsjednik Komisije 
 
U diskusiji nije niko učestvovao i Vijeće je jednoglasno sa 24 glasa ZA usvojilo Zaključak o prihvatanju 
Izvještaja o radu Komisije za procjenu prometne vrijednosti nekretnina za period 01.07.2022-01.07.2023. 
godine.  

10. Davanje saglasnosti na Odluku NO JP „Vodokom“ d.o.o. Kakanj o kalkulaciji troškova 
transporta komunalnog otpada iz udaljenih mjesnih zajednica  
 
Predlagaĉ: NO JP „Vodokom“ d.o.o. Kakanj 
ObraĊivaĉ: NO JP „Vodokom“ d.o.o. Kakanj 
Izvjestilac: Haris Veispahić, direktor JP 
  
U diskusiji nije niko učestvovao i Vijeće je jednoglasno sa 24 glasa ZA usvojilo Zaključak o davanju 
saglasnosti na Odluku NO JP „Vodokom“ d.o.o. Kakanj o kalkulaciji troškova transporta komunalnog 
otpada iz udaljenih mjesnih zajednica. 
 
11. Razmatranje Izvještaja o poslovanju JP „Vodokom“ d.o.o. Kakanj za period 01.01-31.12.2022. 
godine sa Finansijskim izvještajem i Izvještajem vanjskog revizora 
 
Predlagaĉ: Skupština JP „Vodokom“ d.o.o. Kakanj 
ObraĊivaĉ: Skupština JP „Vodokom“ d.o.o. Kakanj 
Izvjestilac: Haris Veispahić, direktor JP  
 
U diskusiji je učestvovao Izudin Pušćul. 
 
Izudin Pušćul: je uputio čestitku radnicima i menadţmentu Vodokoma na ostvarenom poslovnom 
rezultatu i istakao zadovoljstvo što stanovnici Kaknja nemaju problem sa ispravnosti vode, kao i 
redovnim vodosnabdijevanjem, što nije slučaj sa drugim općinama u ZDK. Zahvalio se predstavnicima 
Vodokoma na pravnoj borbi koju su vodili sa Rudnikom Vareš, a sve u cilju zaštite vodozahvata 
Bukovica. Još je rekao da će klub SDA podrţati Izvještaj.  
 
Nakon diskusijie Vijeće je usvojilo Zaključak o prihvatanju Izvještaja o poslovanju JP „Vodokom“ d.o.o. 
Kakanj za period 01.01-31.12.2022. godine sa Finansijskim izvještajem i Izvještajem vanjskog revizora 
sa 20 glasova ZA, bez glasova PROTIV i 4 glasa UZDRŢAN. 
 
  
Predsjedavajući je zaključio rad 31. redovne sjednice Općinskog vijeća u 11:45 h. 
 
Audiozapis sa sjednice Vijeća pohranjen je u elektronskoj formi (CD-u) i sastavni je dio ovog Zapisnika. 
  
 
 
 

 SEKRETAR         PREDSJEDAVAJUĆI 
     OPĆINSKOG VIJEĆA       OPĆINSKOG VIJEĆA 
   Ferdo Mijač              Slaven Katičić  


